
Дар маќола њаёт ва фаъолияти арбоби намоёни њизбию давлатї, сиёсатмадори бозаковату 

хирадманд Абдулањад Ќањњоров, сањми ў дар рушди бойгонии љумњурї  ба риштаи тањќиќ кашида 
шудааст.  Ќайд карда мешавад, ки Абдулањад Ќањњоров дар тўли фаъолияти мењнатии худ 
вазифањои пурмасъулиятро бар ўњда дошт. Аз соли 1973 ба нафаќа баромада, солњои 1974-1984 
вазифаи сардори Сарраёсати бойгонии назди Шўрои Вазирони ЉШС Тољикистонро ба зимма 
дошт. Абдулањад Ќањњоров  њамчун сарвари идораи Бойгонии марказии давлатї тавонист, ки дар 
як муддати кўтоњ њама  бойгонињои вилоятї, ноњиявї  ва байниидоравиро  бо биноњои наву маводи 
зарурї таљњизонад. Сањми ў дар рушди шабакањои бойгонї ва ѓанї гардонидани хазинаи бойгонии 
љумњурї бузург аст.  

 

Ключевые слова: архив, личный архив, письмо, архивист, научный сотрудник 
В статье рассматривается жизнь и деятельность видного таджикско государственного 

деятеля, мудрого политика Абдулахада Каххорова, его вклад в развитие архивов республики. 
Отмечается, что Абдулахад Каххоров на протяжении всей своей трудовой деятельности 
занимал ответственные должности, даже после выхода на пенсию с 1973 года, в 1974-1984 годах 
возглавил Главное архивное управление при Совете министров Таджикской ССР.  
Подчеркивается, что именно по инициативе Абдулахада Каххорова были построены новые здания 
областных, городских, районных и межведомственных архивов, которые были обеспечены 
необходимым оборудованием и материалами., что способствовало развитию архивного дела и 
обогащению архивного фонда республики.  

Key words: archive, personal archive, letter, archivist, researcher 
The article dwells on a prominent Tajik and Soviet party, state and political figure Abdulahad 

Kakhorov`s life and work and his contribution into the development of archives in the republic. It is noted 
that Abdulahad Kakharov has held responsible positions throughout his career. Into the bargain, since 
1973, in 1974-1984 he served as head of the main archive department under the council of ministers of the 
Tajik Soviet Socialist Republic. At the initiative of Abdulahad Kakhkharov new buildings were built for 
almost all regional, city, district and interdepartmental archives and they were provided with the necessary 
equipment and materials. He made a great contribution into the development of archives and the 
enrichment of the archival fund of the republic. 
 

Бузургдошти номи абармардони миллати тољик боиси ифтихору сарбаландии њар яке аз  мо 
ва василаи муњими тарбияи насли наврас ва љавонон аст.  Ин амали нек ва хайру савоб буда, ба 
тањкими њисси  ва худшиносию  худогоњии миллат мусоидат менамояд. Бале, агар мо ба 
гузаштаи худ бо эњтиром ва сипос  нанигарем, наслњои оянда ба мо њам њамин хел рафтор 
хоњанд кард.  

Яке аз њамин ќабил абармардњое, ки солњои тўлонї сарварии мамлакатро бар дўши худ 
дошта,  дар рушду нумуи Тољикистон  њиссаи арзанда гузоштааст, собиќ Раиси Шўрои 
вазирони ЉШС Тољикистон Абдулањад Ќањњоров мебошад.  

Ходими намоёни њизбию давлатї, сиёсатмадори бозаковату хирадманд ва фарди нотакрор 
Абдулањад Ќахњоров 17 апрели соли 1913 дар мањаллаи Арабхонаи шањри Конибодом дар 
оилаи косиб ба дунё омадааст. Ў факултети таъриху филологияи Донишкадаи  давлатии 
педагогии шањри Ленинобод ба номи С.М.Кировро (њоло ДДХ ба номи академик Бобољон 

Ѓафуров) бо ихтисоси таърих бомуваффаќият ба итмом расонида, соли 1956 курси яксолаи 
азнавтайёркунии кормандони роњбарикунандаи њизбиро дар назди КМ ЊКИШ дар шањри 
Москав хатм намудааст.  

Фаъолияти мењнатии Абдулањад Ќањњоров соли 1930 њамчун нозири шўъбаи мењнатии 
округи Ќўќанд оѓоз гардида, баъдан дар вазифањои раиси Кумитаи иттифоќи касабаи 
сохтмончиёни шањри Конибодом, солњои 1934-1937 Раиси кумитаи иттифоќи касабаи 
Комбинати консервабарории шањри Конибодом ва аз соли 1938 то соли 1942 мудири шўъбаи 
тарѓиботиву ташвиќотии Кумитаи њизбии ноњияи Панљакент ва муњаррири рўзномаи ноњиявии 
«Коммунисти Панљакент» фаъолият намудааст. 

Пас аз чанд муддат дар сафи Ќувањои Мусаллањи Иттињоди Шўравї њамчун комиссари 
баталёни алоњидаи тирандозї хизмат карда, баъдан дар вазифањои љонишини мудири Шуъбаи 
тарѓиботию ташвиќотии Кумитаи њизби коммунистии  вилояти Ленинобод ва солњои 1943-1947 
котиби аввали Кумитаи њизби коммунистии  ноњияи Колхозчиён  ва ноњияи Нов (њоло 
Спитамен) солњои 1947-1955 котиб ва котиби дуюми Кумитаи њизбии вилояти Ленинобод, 
раиси Кумитаи иљроияи Шўрои  вакилони мењнаткашони вилояти Ленинобод, солњои 1956-1961 
љонишини Раиси Шўрои Вазирон ва раиси Кумитаи банаќшагирии давлатии  Љумњурии 
Тољикистон, солњои 1961-1973 Раиси Шўрои Вазирон ва њамзамон вазири корњои хориљии 
Тољикистон сарбаландона фаъолият намудааст.  

Соли 1973 ба нафаќа баромада, солњои 1974-1984 вазифаи сардори Сарраёсати бойгонии 
назди Шўрои Вазирони ЉШС Тољикистонро ба зимма дошт [3,с.11].  

Рољеъ ба кору рўзгори  ин марди донишманд арбоби сиёсию љамъиятии кишвар 
донишмандони тољик китобу маќолањои зиёде таълиф ва интишор шудаанд. Инчунин, дар 
Бойгонии марказии давлатии Љумњурии Тољикистон фонди шахсии Абдулањад Ќањњоров тањти 
раќами 1938 љамъ оварда шудааст.  

Дар фонди мазкур њуљљатњои шахсї, маќолањо, мактубњо ва дигар њуљљатњо доир ба њаёт ва 
фаъолияти Абдулањад Ќањњоров  њифз карда мешаванд. Фонди мазкур, яъне фонди №1938 
барои муњаќќиќон пурарзиш буда, маводи нодири таърихиро дастрас намудан мумкин аст.  

Бояд ќайд кард, ки Абдулањад Ќаххоров сарвари  соњибќалам, фарњангдўст ва адиби 
соњибзавќ ба њисоб мерафт. Шоњиди  ин гуфтањо асарњои зиёди публитсистї ва сафарномањои 
ўст. Ў бо тахаллуси «Туробї» шеърњои зиёд низ эљод кардааст.  

Абдулањад Ќањњоров аз соли 1973 нафаќахўри шахсии дараљаи умумииттифоќї буда, 
њамзамон солњои 1974-1984 сардори Сарраёсати бойгонии(архивии) назди Шўрои Вазирони 
Љумњурии Тољикистон буданд. Мањз дар давраи роњбарии ў кори Бойгонии марказии давлатии 
Тољикистон ба куллї таѓйир ёфт. Дар давраи дар вазифаи сардори Раёсати бойгонии назди 
Шўрои Вазирони Тољикистон фаъолияти бурданаш бо саъю кушиш ва зањматњои бевоситаи  
Абдулањад Ќањњоров дар љумњурї 18 бойгонии давлатии ноњиявї ташкил карда шуд. Яке аз 
корњои шоёни ў дар ин љода дар он буд, ки  ба фондњои шахсии иштирокчиёни фаъоли пойдор 
кардани Њокимияти Шўравї ва сохтмони давраи навин дар Тољикистон, иштирокчиёни Љанги 
Бузурги Ватанї, ходимони илм, санъат, адабиёт, љамъиятї таваљљўњи љиддї дода шуд. 
Абдулањад Ќањњоров дар ин вазифаи нав корро аз њуљљатгузорию дастраси омма гардонидани 
маводи бойгонињо оѓоз мекунад. Абдулањад Ќањњоров дар маљлиси машваратии кормандони 
соњаи бойгонии давлатии Тољикистон суханронї намуда, аз љумла ќайд карда  буд,  ки аз 
беэътиноии роњбарони бойгонињои давлатии љумњуриявї ва њам дар мањаллњо санаду 
њуљљатњои солњои  20-30 ќариб аз байн рафтаанд. Ба ќадри њуљљати нодир намерасиданд, њељ 
эњсос намекарданд, ки њуљљатњои муњим таърихи  фанонашаванда ва ободии  миллатанд. 
Хушбахтона, њоло бисёр њуљљатњои он солњо  дар дасти собиќадорон, кўњансолон, 
равшанфикрон, хонадони омўзгорон, роњбарони шањру ноњия мафњузанд. Таъхир накарда ба 
назди онњо раведу худро шиносонед, дилашонро ёбеду он асноди муњимро ба бойгонии марказї 
ё мањаллї оваред. Њуљраи кориатонро ба мулоќотгоњи пирони хирад табдил дињед. Бо њусни 
адаб сари як пиёла чой метавонед дили онњоро гарм карда, санаду њуљљате ёбед. Њамеша ба худ 
савол дињед, ки баъди дањ солу бист сол наќши љомеаи кунуниро аз кињо ва аз ќуљо мељўем? 
Фориѓболии имрўза бар зарари фардост [2].  

Ин мурољиат ва маслињати дилсўзона ва хирадмандонаи Абдулањад Ќањњоров ба 
иштирокчиёни маљлиси машваратии коркунони бойгонии давлатии љумњуриявї як такони 
бузурге  дар раванди минбаъдаи самаранокии  кори онњо гардид. Баъзе наќшањо ва роњњои 
ояндаи инкишофи вазъи бойгонињои давлатиро Абдулањад Ќањњоров  дар бисёр  маќолаву 
асарњои хеш иброз намудааст.  

Дар  маќолаи  «Архивњои давлатии ЉШС Тољикистон», ки он ба ќалами Абдулањад 
Ќањњоров мансуб аст, чанд маводи тозае аз рушду инкишофи корњои бойгонї дар љумњурї 
оварда мешавад. Дар он зикр мегардад, ки  дар љумњурї Архиви марказии давлатии (АМД) 
ЉШС Тољикистон, Архиви марказии давлатии њуљљатњои кинофотофонои ЉШС Тољикистон, 8 
филиали АМД дар шањрњои Ленинобод (њоло Хуљанд), Ќўрѓонтеппа, Орљоникидзеобод (њоло 
Вањдат), Кўлоб, Конибодом, Ўротеппа (њоло Истаравшан), Ѓарм, Њисор, Архиви давлатии 
Вилояти автономии Бадахшони Кўњї, архиви шањрии Исфара, Панљакент ва 18 архиви 
давлатии ноњиявї амал мекунад. Дар архивњои номбаршуда тамоми њуљљатњои муассисањо, 
ташкилотњо ва  корхонањои Тољикистон, њуљљатњои то давраи  шўравї ва њам баъди инќилобї 
мањфуз аст. Онњо воќеањо ва рўйдодњои таърихиро аз солњои 60-уми асри Х1Х то рўзњои моро 
дарбар мегиранд ва оид ба таърихи дигаргунињои инќилобї, ки дар солњои Њокимияти Шўравї 
дар Тољикистон ба вуљуд омадаанд, манбаи асосї мебошанд [3,с.14]. 

Як хусусияти дигари  фаъолияти мењнатии Абдулањад Ќањњоров дар он зоњир мегардид, ки 
дар куљое корро оѓоз карданї шавад, аввалан аз бењтар кардани шароити корї ва  ташкилї сар 
мекард. Аз хотирањои собиќадорони соњаи бойгонии Тољикистон, ба монанди Н.М.Морозов, 
Н.Зоњидов, Н.З.Тарсакова, С.Мањкамов, И.А.Акрамов, Л.К.Гармакова, М.М.Бозорбоева 
маълум мешавад, ки мањз сарвари Архиви марказии давлатии Тољикистон А.Ќањњоров барои 
бењтар кардани шароити кору фаъолияти кормандони архив корњои зиёдеро анљом додаст. 
Гуфтањои чанд нафари онњо далели зањмату хизматњои Абдулањад Ќањњоров дар рушди кори 
архив дар Тољикистон мебошад.  

Николай Михайлович Морозов, Корманди хизматнишондодаи маданияти Тољикистон, 
собиќ сардори Архиви давлатии вилояти Суѓд иброз намудааст, ки худи дар соли 1974 сарварии 
Раёсати бойгонии назди Шўрои Вазирони Љумњурии Тољикистонро ба ўњда гирифтани 
Абдулањад Ќањњоров барин шахси нињоят хирадманду донишманд як воќеаи фарањбахше барои 
мо кормандони соњаи бойгонї гардида буд. Абдулањад Ќањњоров кори худро дар ин соња аз 
љамъ овардани њуљљатњои нодире, ки дар мањалњо дар њолати бади парокандавї мањфуз буд, сар 
кард. Бо ин маќсад гурўњи мутахассисон, шахсони барўманд ва машњури мањаллњоро ба ин кори 
хайр сафарбар кард. Аз љумла, Майрам Маликовна Бозорбоеваро, ки дар гузашта дар корњои 
масъули давлатї кор карда буд ва дар байни мардум эътибори баланд дошт, оид ба љамъ 
кардани фонди шахсии олимони маъруфи љумњурї шахси масъул таъин намуд. Дар њаќиќат  бо 
сарварии ин зани ташкилотчї ва донандаи моњири кори худ корњои зиёдро ба анљом расонида 
шуд. Се маљмўаи китобњо дар заминаи он фонди шахсии бойгонии давлатї аз тарафи Майрам 
Маликовна таълиф карда шуд.  

Шамсиддин Зоњидов, Корманди шоистаи Тољикистон, Аълочии бойгонишиносии ИЉШС, 
собиќ директори филиали Бойгонии марказии љумњуриявї дар шањри Конибодом чунин наќл 
менамояд, ки «соли 1976 буд. Моро раиси Бойгонии марказии давлатии Тољикистон Абдулањад 
Ќањњоров дар утоќи кориаш ќабул кард. Сабаби имрўза даъват намудани Шумо дар он аст, ки 
вазъи имрўзаи бойгонии Тољикистон ба кормандони соња маълум аст. Мо бояд корро аз бењтар 
кардани бойгонињои вилоятї, шањрию ноњиявї сар кунем. Аз ин лињоз, ман ният дорам, ки 
аввалан ба кори бойгонї мутахассисони соња ва ё муаррихони касбиро љалб кунам. Шумо, ки 
муаррихед, албатта бойгонї ва вазифаи ходимони он маълумот доред. Медонед, таърихи њар як 
халќро  чї зинда медорад? Бойгонии он халќ. Бале, дар њаќиќат њамин тавр аст. Ба бойгонї 
бештар  кињо мурољиат мекунанд? Корафтодањои таърихи миллат: олимону адибон, орифону 
омўзгорон, раисону роњбарон, рўзноманигорон ва пайшиносон барои муайян ва муќаррар 
сохтани ному нишони аљдодї, шахсият  ва фаъолияти фарде, таърихи њукуматњо, сохтмони 
иншооти азим, ёддошти шахсњои нотакрор ва омўхтани њуљљату маводи таъсиси мактабе ба 
бойгонї рў меоранд. Вазифаи ману шумо аз он иборат аст, ки ба онњо дасти мадад дароз кунем. 
Бикўшем, ки таърихи миллат бегазанд бимонад» [6].  

Дар Бойгонии Конибодом, ки яке аз ѓанитарин бойгонињои Тољикистон буда, дар он 65102 
љузъи њуљљатњои 203 муассисаи таърихию љамъиятї, корхонаю созмонњо ва колхозу совхозњои 
Конибодому Исфара ва Ашт нигоњ дошта мешуд, кор осон набуд. Љузъи њуљљатњо сол аз сол 
меафзуд. Бо дасту дили гарм ба иљрои вазифањои аз тарафи сардори Раёсати бойгонии давлатии 
Тољикистон Абдулањад Ќањњоров, ки ба ман њини сўњбат дастур дода буданд, миёнро мањкам 
бастам. Барои эътимоди шахси бароям табаррукро ба љо овардан ба ман лозим омад, ки шабу 
рўз зањмат кашам [5]. 

Абдулањад Ќањњоров дар њар маљлиси бойгонии марказї таъкид мекард, ки ба нашри китоби 
њуљљатњо эътибори махсус дињанд. Аз љумла, соли 1983 дурбинона ба Шамсиддин Зоњидов 
гуфта буд, ки  Мулло Шамсиддин, соли  оянда, яъне соли 1984 ба Ѓалабаи мо аз болои фашизм 

40 сол пур мешавад. Таърихи Љанги Бузурги Ватанї њанўз сањифањои нонавиштаи худро дорад. 
Сарнавишт ва корнамоии сарбозонро дар бойгонињои низомї ва майдонњои набард њанўз 
мукаммал наомўхтаанд. Шоњидони роњи озодї, фарзандони фидоии Ватан набояд аз хотирњо 
зудуда шаванд. Масалан, агар ному насаби љавонеро, ки аз Конибодом ба набардгоњњо рафта, 
дар њифзи Ватан синасипаркунон љон додаанд, тартиб дињеду интишор гардонед, мардум ба 
ќадри чунин некї мерасанд. Ш.Зоњидов бо гузашти ваќт ин фармоиши Абдулањад Ќањњоровро 
ба љо овард. Ин дастранљи ў аввал бо номи «Сањми Конибодомињо дар ѓалабаи халќњои шўравї 
дар Љанги Бузурги Ватанї» ва баъд бо номи «Таърихномаи шањидон» соли 1990 аз чоп 
баромад. Китоб  ба 45- солагии Ѓалабаи халќњои шуравї  бар Олмони фашистї бахшида 
шудааст.  

Китоби «Таърихномаи шањидон», ки њидояткунандааш А.Ќањњоров буд, ки бо дастгирии 
Њукумати шањри Конибодом рўйи чоп расидааст.  

Мураттиби китоб Ш.Зоњидов аз њуљљатњои сершумори бойгонї ва маълумоти Комиссариати 
њарбии шањри Конибодом ному насаби се њазор нафар конибодомиёнро, ки дар кишварњои 
мухталиф барои ѓалаба љон нисор кардаанд, муайян намудааст.  

Абдулањад Ќањњоров њамчун сарвари идораи Бойгонии давлатї тавонист, ки дар як муддати 
кўтоњ њамаи бойгонињои вилоятї, ноњиявї  ва байниидоравиро бо биноњову маводњои зарурї 
таљњизонад. Соли 1982 корманди љавони идораи бойгонии шањри Хуљанд Њафиза Вањњобова бо 
маќсади дар яке аз њавлињои  ба фалокат дучор шуда, бойгонии шањриро созад, ба А.Ќањњоров 
мурољиат кард, то ин ки Њукумати шањри Хуљанд иќдоми неки онњоро дастгирї намояд. 
Абдулањад Ќањњоров њамоно ба раиси Комиљроияи шањр Аминљон Файзиматович Расулов 
занги телефонї карда, матлаби хешро иброз намуда дар як муддати кўтоњ  бо ташаббуси 
Њ.Вањњобова Идораи бойгонии шањрї ќомат рост кард. Имрўзњо бойгонии шањри Хуљанд 
дорои дањњо њазор парвандаю њуљљатњо аст, ки дар љумњурї маќоми хоса дорад.  

Абдулањад Ќањњоров њар боре ки љаласаи Раёсати бойгонии назди Њукумати Тољикистонро 
даъват  кунанд, аввалин дархосте, ки ба њозирон таъкид мекард, љумлаи зерин буд: «Бе 
њуљљатњои бойгонї таърихи халќу миллат ва давлат вуљуд надорад». 

Њаќ ба љониби ин марди худшиносу худогоњ ва бозаковат аст, ки бойгонї хотираи инсоният 
аст ва бидуни он њофизаи таърихї вуљуд надорад. Зеро таърихи гузаштаю имрўзаи худро халќ 
маз ба воситаи бойгонї муайян карда метавонад. «Њуљљатњои бойгонї, - мегуфт Абдулањад 
Ќањњоров,-шоњидони безабони рўйдоду њодисањои сиёсиву иљтимої ва њаёти аљдоди мо 
мебошанд»[5].  

Дар муддати солњои 1976-1984 дар аксари марказњои шањру ноњияњои љумњурї бойгонињо 
ташкил карда шуданд. Инро мо дар мисоли идорањои бойгонии Кўлоб, Ѓарм, Фархор, 
Ишкошим, Истаравшан, Регар, Колхозобод, Данѓара ва дигар љойњо мушоњида карда  
метавонем. Дар њамаи ин комёбињо сањми Абдулањад Ќањњоров хеле бузург аст. Маќсад ва 
мароми он кас ин буд, ки муносибати ѓамхорона ба њуљљатњо – эњтироми халќи худро ба љо 
овардан аст, яъне таърихи имрўзаро ба тамоми пањлўњояш барои фидоиён нигоњ доштан буд.  

Гузашта чун оинаи њаќиќат, баёнгари њодисаю воќеањо ва устодест, ки ба наслњо сабаќ 
медињад, онњоро ба интихоби роњи дурусти њаёт њидоят мекунад.  

Бо ќарори Раиси ваќти вилояти Суѓд ба муносибати    100-  солагии зодрўзи ин марди фидої 
ва хирадпеша  кўчае дар шањри Хуљанд ба номи Абдулањад Ќањњоров номгузорї шуд. Ному 
кори чунин бузургмардон намиранда аст [6].   

Зиндагиномаи Абдулањад Ќањњоров – шахсияти маъруфи Тољикистон як мактаби њаёт, 
намунаи ибрат ва хизмати содиќона бар нафъи халќу Вата наст.     

Бо гузашти айём тамоми буду бохт, пешравию комёбӣ ё камбудию норасоии зиндагӣ ба 
саҳифаи таърих ворид мегардад, бойгониҳо бошанд, ганчу таъриханд ва ин ҳамаро дар худ 
нигоҳ медоранд. Бойгонӣ оинаи таърих аст. Наслҳои ояндаи Тоҷикистони соҳибистиқолол 
таърихи гузаштаву имрўзаи халќу ватанро мањз аз ин хазинаи бебањо пайдо карда метавонанд. 

Асосгузори сулњу вањдати миллї, Пешвои миллат, муњтарам Эмомалї Рањмон дар 
пешгуфтори асари нињоят арзишмандашон “Тољикон дар оинаи таърих” таъкид намуданд, ки 
“Мо ба гузашта ба хотири  парастиши соддалавњонаи ниёгон не, балки барои таќвияти 
созандаги бузургдошти хотираи нахуст аљдоди рањкушои мо, ки дар дарозои таърих ба 
иќдомњои нав камар баста, ба дастовардњои бузургу ѓайри одди ноил гаштаанд. 

Охир як сарчашмаи воќеии худшиносии миллї, ќабл аз њама бунёди давлати соњибистиќлол,  
вањдати миллї, рў оварданд ба гузаштаи пур ифтихор ва њифзи тамаддуну мероси фарњангии 
ниёгон ва поси хотири шахсиятњои тавонову фарзандони бузурги миллї мебошад”[7,c.120]. 

Аз ин рў,  соњаи бойгонии кишвар пайваста талош менамоянд, ки хазинаи бебањои таърихи 

халќу давлати худро беосеб нигоњ дорад ва ба ояндагон пешнињод намояд. 
Дар ин самт бешубња хизматњои содиќонаи Абдулањад Ќањњоров бузург аст ва ў дар рушди 

шабакањои архивї дар Тољикистон ва ѓанї гардонидани хазинаи онњо бо њуљљатњои нодир 
сањми шоиста гузоштааст ва номи ў дар таърихи рушди архившиносии тољик бо њарфњои зарин 
сабт гардидааст.  

